
dam ex clientela comitis Wolfradi cum manu ipsius iam dicti 
domini sui contradidit nobis et sanctis praedium suum in Bol­
sternanc1) et dimidium mansum hac videlicet ratione, ut quam­
diu ipse vivit, tantundem redituum accipiat a nobis in Altheim2).

Item eodem die ipse comes Wolfradus dedit nobis taber­
nariam quamdam domum suum iuxta molendinum nostrum 
pensante hoc Herimanno plebano de Wengen3).

Excepti sunt autem agri ad hanc pertinentes. Testes: 
Henricus comes de Lechisgemundi, Bertholdus et Henricus de 
Druchburg, Henricus de Christanishofen et filii eius Rudolf, 
Ottakerus, Waltherus de Sumerisbach1) et ministeriales et alii 
quam plures.

Item eodem anno sub eisdem testibus acta sunt, quae sub­
sequuntur: Praedium Matilenhoffen4) dictum quondam dederat 
nobis comes Wolfradus et ministeriales eius, quod per multos 
annos nobis iniuste ablatum est a Berterado et liberis eius, 
ministerialibus comitis Wolfradi, quae tamen Berterada quon­
dam nostra professa et a patre suo oblata et ablata [erat]. 
Tandem sic modo retinuit praedium illud. Comes iam dictus 
dedit nobis et sanctis pratum quoddam circa montem Tankilis­
hofen5) et partem pratorum et paludis a rivo fontis Suarz­
bach6) usque ad rivum Humirsbach6). Dedit et partem montis 
Adilegg7), quod erat beneficium Henrici de Christanishofen 
ipso sibi reddente nobisque quibusdam agris redimentibus. 
Donavit quoque circa eundem montem silvam quandam Sclate­
buchesswen6) dictam necnon et mancipia quaedam in Holz­
luten5) simul cum liberis suis aliamque Gisilam cum fratre suo.

Anno incarnationis domini 1170 facta subscripta sunt: Notum 
sit omnibus praesentibus atque futuris, qualiter Burkardus et Ber­
tholdus fratres cum manu domini sui comitis Wolfradi, advocati 
nostri, praedium suum in Durrenbach5) sancto Jacobo et sancto 
Georgio, fratribus quoque sacris et domino hic servientibus 
contradiderunt hac scilicet ratione, ut unus ipsorum Burkardus 
tantundem agrorum in beneficium a nobis accipiat in villa 
Harpertishofen8) dato censu singulis annis. Alter vero eorum, 
Bertholdus scilicet, filiae suae Mathildi sub regulari providentia 
curam impetravit, oblata eadem infantula. Ipse quoque, si 
converti vel quando converti voluerit, recipiatur; interim tamen 
plenariam fraternitatem accepit a nobis. Testes: comes Hen-

1) Bolsternang, Sommersbacb, würt. OA. Wangen. 2) Alt­
heim, würt. OA. Riedlingen. 3) Wengen, bair. BA. Kempten. 4) Ab­
gegangener, unbekannter Ort. 5) Dengeltshofen, Gross- oder Klein­
holzleute, Dürrenbach. 6) Diese Namen sind verschollen. 7) Adelegg, 
ein schöner, in das würt. OA. Wangen hereinziehender bis zu 1000 Meter 
hoher Ausläufer der Allgäuer Alpen. 8) Harbatshofen, bair. BA. Lindau.


